
 

 
Татарстан Республикасы Югары Ослан муниципаль районы 

 Уставына үзгәрешләр һәм өстәмәләр кертү турында 
 

Гамәлдәге кануннарның үзгәрүенә бәйле рәвештә, «Татарстан Республикасы Югары 
Ослан муниципаль районы Уставына үзгәрешләр һәм өстәмәләр кертү турында» 
карар проекты эшләнде, ул Район Советы тарафыннан хупланды һәм район халкы 
белән гавами тыңлауларда сөйләшүнең барлык кирәкле процедураларын узды 

 
Югарыда бәян ителгәннәрдән чыгып, шулай ук «Россия Федерациясендә җирле 

үзидарә оештыруның гомуми принциплары турында» 2003 елның 06 октябрендәге 
131-ФЗ номерлы Федераль законның 44 статьясы, «Татарстан Республикасында 
җирле үзидарә турында» 2004 елның 28 июлендәге 45-ТРЗ номерлы Татарстан 
Республикасы Законының 7 статьясы, Татарстан Республикасы Югары Ослан 

муниципаль районы Уставының 105-107 статьялары нигезендә, 
2019 елның  13 декабрендәге гавами тыңлаулар нәтиҗәләрен исәпкә алып, 

 
Югары Ослан муниципаль районы Советы 

 карар кылды: 
 

1. Татарстан Республикасы Югары Ослан муниципаль районы Уставына 1 
Кушымта нигезендә үзгәрешләр һәм өстәмәләр кертергә. 

2. Татарстан Республикасы Югары Ослан муниципаль районы Уставының яңа 
редакциясен расларга. 

3. Әлеге карарны законнарда билгеләнгән тәртиптә дәүләт теркәве өчен 
җибәрергә. 

4. Әлеге карар гамәлдәге законнарда билгеләнгән срокларда үз көченә керә. 
5. Әлеге карарның үтәлешен тикшереп торуны Югары Ослан муниципаль 

районы Советының Законлылык, хокук тәртибе һәм регламенты буенча даими 
комиссиясенә йөкләргә. 

 
 

Совет рәисе,  
Югары Ослан муниципаль районы 
Башлыгы                                                                               М.Г. Зиатдинов 

 
                                                                       

04.06.2020 

  

№ 58-669  



                                                                              Югары Ослан муниципаль районы  
Советының 2020 елның 4  июнендәге  

                                                                 58-669 номерлы карарына  
1 Кушымта  

 
Югары Ослан муниципаль районы Уставына үзгәрешләр һәм өстәмәләр 

 
       1. Уставның  6 статьяның 1 пунктындагы 8 пунктчасын түбәндәге редакциядә 
бәян итәргә: 

«8) милләтара һәм конфессияара татулыкны ныгытуга, муниципаль район 
территориясендә яшәүче Россия Федерациясе халыкларының телләрен һәм 
мәдәниятен яклауга һәм үстерүгә, җирле аз санлы халыкларның һәм башка милли 
азчылыкларның хокукларын гамәлгә ашыруга, мигрантларның социаль һәм мәдәни 
адаптациясен тәэмин итүгә, милләтара (этникара) конфликтларны 
профилактикалауга юнәлдерелгән чаралар эшләү һәм гамәлгә ашыру»; 

2. Уставның  15 статьяның 1 пунктын түбәндәге редакциядә бәян итәргә: 
«1. Район халкы катнашында җирле әһәмияттәге мәсьәләләр буенча 

муниципаль хокукый актлар проектлары буенча фикер алышу өчен Район Башлыгы 
халык алдында тыңлаулар, җәмәгать фикер алышулары үткәрә ала»; 

3. Уставның  15 статьяның 2 пунктын түбәндәге редакциядә бәян итәргә: 
«Ачык тыңлаулар халык, район Советы, район Башлыгы, ул үз вәкаләтләрен 

контракт нигезендә башкаручы  район Башкарма комитеты җитәкчесе инициативасы 
белән үткәрелә. 

Иҗтимагый фикер алышулар халык яки контракт нигезендә үз вәкаләтләрен 
гамәлгә ашыручы район Башкарма комитеты җитәкчесе инициативасы белән 
үткәрелә. 

Халык, Югары Ослан муниципаль районы Советы тарафыннан үткәрелә торган 
гавами тыңлаулар Югары Ослан муниципаль районы Советы тарафыннан билгеләнә, 
Югары Ослан муниципаль районы Башлыгы инициативасы белән үткәрелә торган 
ачык тыңлаулар Югары Ослан муниципаль районы Башлыгы тарафыннан билгеләнә. 

Иҗтимагый фикер алышулар Югары Ослан муниципаль районы Башлыгы 
тарафыннан билгеләнә»; 

4. Уставның 15 статьясындагы 3.1 пунктында «яисә гавами тыңлаулар» сүзләрен 
төшереп калдырырга; 
5. Уставның 26 статьяның 7 пунктын түбәндәге редакциядә бәян итәргә: 

«7. Даими нигездә үз вәкаләтләрен гамәлгә ашыручы депутат, җирле 
үзидарәнең сайланулы органы әгъзасы, җирле үзидарәнең сайланулы вазыйфаи заты 
түбәндәгеләргә хокуклы түгел: 

1) шәхсән яисә ышанычлы кешеләр аша эшкуарлык эшчәнлеге белән 
шөгыльләнергә;  
       2) коммерция яки коммерцияле булмаган оешма белән идарә итүдә катнашырга, 
түбәндәге очраклардан тыш: 

        а) сәяси партия, һөнәр берлеге органы, шул исәптән җирле үзидарә 
органында, муниципаль берәмлекнең сайлау комиссиясе аппаратында төзелгән 
беренчел профсоюз оешмасының сайлау органы тарафыннан түләүсез идарәдә 
катнашу, башка иҗтимагый оешманың, торак, торак - төзелеш, гараж 
кооперативларының, күчемсез милек  милекчеләр ширкәтенең гомуми җыелышында 
(конференция) катнашу; 

б) коммерцияле булмаган оешма белән идарә итүдә (сәяси партия, һөнәри 
берлек органы, шул исәптән җирле үзидарә органында, муниципаль берәмлекнең 



сайлау комиссиясе аппаратында төзелгән беренчел профсоюз оешмасының сайлау 
органы тарафыннан, башка иҗтимагый оешманың, торак, торак-төзелеш, гараж 
кооперативларының гомуми җыелышында  (конференция) Россия Федерациясе 
субъекты законында билгеләнгән тәртиптә Россия Федерациясе субъектының югары 
вазыйфаи затына (Россия Федерациясе субъекты дәүләт хакимиятенең югары 
башкарма органы җитәкчесенә) алдан белдерү кәгазе белән түләүсез нигездә 
катнашу; 
      в) Россия Федерациясе субъектының муниципаль берәмлекләре советында, 
башка муниципаль берәмлекләрнең берләшмәләрендә, шулай ук аларның идарә 
органнарында муниципаль берәмлек мәнфәгатьләрен түләүсез нигездә тәкъдим итү; 
      г) муниципаль берәмлекне гамәлгә куючы (катнашучы) муниципаль берәмлек 
булган оешма идарә органнарында һәм ревизия комиссиясендә оешманы гамәлгә 
куючы (акционер) тарафыннан оешманы гамәлгә куючының вәкаләтләрен 
муниципаль берәмлек исеменнән гамәлгә ашыру тәртибен яки  муниципаль 
милектәге акцияләр (устав капиталындагы өлешләр) белән идарә итү тәртибен 
билгели торган муниципаль хокукый актлар нигезендә түләүсез нигездә тәкъдим итү; 

федераль законнарда каралган башка очраклар; 
3) Укытучылык, фәнни һәм башка иҗади эшчәнлектән тыш, башка түләүле 

эшчәнлек белән шөгыльләнергә. Шул ук вакытта әгәр Россия Федерациясенең 
халыкара шартнамәсендә яисә Россия Федерациясе законнарында башкасы 
каралмаган булса, укытучылык, фәнни һәм башка иҗади эшчәнлек бары тик чит 
дәүләтләр, халыкара һәм чит ил оешмалары, чит ил гражданнары һәм гражданлыгы 
булмаган затлар акчалары исәбеннән генә финанслана алмый; 

 
       4) Россия Федерациясенең халыкара шартнамәсендә яисә Россия Федерациясе 
законнарында башкасы каралмаган булса, идарә органнары, попечительләр яисә 
күзәтү советлары, коммерциячел булмаган хөкүмәтнеке булмаган чит ил оешмалары 
һәм Россия Федерациясе территориясендә эшләүче аларның структур бүлекчәләре 
составына керергә. 

5) гражданлык, административ яки җинаять эше буенча яки административ хокук 
бозу турындагы эш буенча яклаучы яки вәкил (законлы вәкиллек очракларыннан тыш) 
сыйфатында катнашырга»; 

6. Уставның 29 статьясындагы 1 пунктының 22 пунктчасын түбәндәге редакциядә 
бәян итәргә: 

«22) Россия Федерациясе Шәһәр төзелеше кодексы нигезендә районны, авыл 
җирлекләрен территориаль планлаштыру документларын, районның, авыл 
җирлекләренең башка шәһәр төзелеше документларын раслау»; 

7. Уставның 45 статьясындагы 3 пунктының 2 абзацын түбәндәге редакциядә 
бәян итәргә: 

«Район Советы раславына районның, авыл җирлекләренең территориаль 
планлаштыру документлары проектларын, районның, авыл җирлекләренең башка 
шәһәр төзелеше документларын әзерли һәм кертә һәм аларны гамәлгә ашыруны 
тәэмин итә, әлеге проектлар буенча иҗтимагый фикер алышулар үткәрә». 

8. Уставның 58 статьясындагы 3 пунктына түбәндәге эчтәлекле абзац өстәргә: 
«Үз вәкаләтләрен гамәлгә ашыру өчен район Советы депутатына даими нигездә 

эш урынын (вазыйфасын) саклап калу гарантияләнә, аның дәвамлылыгы Татарстан 
Республикасы законы нигезендә район Уставында билгеләнә һәм тулаем алганда 
аена ике эш көненнән кимрәк һәм алты эш көненнән артык  була алмый»; 

9. Уставның 87 статьясындагы 3 пунктын түбәндәге редакциядә бәян итәргә: 



«3. Дисциплинар түләтүләрне куллану һәм бетерү тәртибе, «Россия 
Федерациясендә җирле үзидарә оештыруның гомуми принциплары турында» 2003 
елның 06 октябрендәге 131-ФЗ номерлы Федераль законда каралган очраклардан 
тыш, хезмәт законнары белән билгеләнә; 

10. Уставның 104 статьясындагы 1 пунктының беренче абзацын түбәндәге 
редакциядә бәян итәргә: 

«Муниципаль финанс контроле бюджет хокук мөнәсәбәтләрен җайга сала торган 
хокукый актлар, Россия Федерациясе бюджет системасы бюджетларыннан физик 
затларга бүтән түләүләр буенча гавами норматив йөкләмәләр һәм йөкләмәләр бирә 
торган хокукый актлар нигезләмәләрен, шулай ук бюджеттан акчалар бирү турында 
дәүләт (муниципаль) контрактлары, шартнамәләр (килешүләр) шартларын үтәүне 
тәэмин итү максатларында гамәлгә ашырыла»; 

11. Уставның 104 статьясындагы 2 һәм 3 пунктларында "бюджет хокук 
мөнәсәбәтләре өлкәсендә" сүзләрен төшереп калдырырга. 
 
 
 
Совет рәисе, 
Югары Ослан муниципаль районы  
Башлыгы                                                                                           М.Г. Зиатдинов 
 


